
БҰЙЫМДАРДЫ ІЛГЕРІЛЕТУ ЭТИКАСЫ 
ҚАҒИДАЛАРЫНЫҢ САҚТАЛУЫ

Ерлан Майданұлы Айтқазин1

Аскербек Еркинович Исмагулов
«Азаматтық-құқықтық пәндер» кафедрасының аға оқытушысы, 
Alikhan Bokeikhan University, Семей қаласы, 
Қазақстан Республикасы, askerbek_ismagulov@inbox.ru

Аннотация. Ғылыми мақалада дәрілік заттар мен медициналық бұйымдарды ілгеріле-
ту этикасының бекітілген қағидалары, олардың іс жүзінде орындалуы немесе сақталуына 
жан-жақты анализ жасалынған. Дәрілік заттар мен медициналық бұйымдардың айналы-
мын реттейтін еліміздің заңнамалық базасы мен әлемдік тәжірибе қарастырылған. 

Еліміздің көптеген бағыттары бойынша жүргізіліп жатқан реформалардың әлсіз жү-
зеге асуының негізгі себептерінің бірі, ал фармацевтика саласында ең басты себебі ол 
қабылданып жатқан нормативті құқықтық актілердің өз мақсатына іс жүзінде жетпе-
уі, тиісінше науқастың тұтынушы ретінде құқықтарын қорғау механизмдері өзгеріссіз 
деңгейде қалып отырғаны; соңғы жылдарда денсаулық сақтау саласында жүргізіліп келе 
жатқан реформалардың басты бағыты ол науқастың құқықтарын жетілдіру, қызмет 
көрсету сапасын жоғарылату, сапалы дәрілік заттарға қол жетімділігін қамтамасыз 
ету мақсатынының орындалу жолындағы кедергілерді анықтау, әсер етуші себептерін 
қарастыру мақаладағы басты мақсат болып табылады.

Мақалада көтерілген өзекті мәселе аталған ілгерілету этикасының қағидаларының 
жиі бұзылуы немесе сақталмауы болып табылады. Олардың қатарлында мақаланың зерт-
теу обьектісіне айналған дәрілерді тағайындап немесе өткізіп отырғаны үшін медицина 
және фармацевтика қызметкерлеріне қаржылай сыйақы беру немесе бонустық жүйелер 
құрастыру, сыйлықтар беру, медицина қызметкерлеріне қызметтік киімдер немесе меди-
циналық заттарды сыйға тарту арқылы ынталандыру секілді әдістер мен амалдардың 
кеңінен қолданылуы.

Сонымен қатар мақалада аталған мәселелердің туындауына негіз болып отырған се-
бептер және әсер етуші факторлар зерттеліп, оларды жою жоладры ұсынылған. Дәрілік 
заттар мен медициналық бұйымдарды ілгерілету этикасының қағидаларының сақта-
лу механизмдерін жетілдіру, фармацевтика қызметкерлердің құқықтық жағдайы мен 
міндеттеріне байланысты кодекстегі кемшіліктерді жою, қаржыландыру көзіне қара-
мастан медициналық қызметкерлердің барлық санаттары, еліміздің барлық өңірлерінде 
бірдей деңгейде медицина қызметкерлерінің жалақыларының көтерілу мүмкіндіктерін 
қарастыру зерттеуде ұсынылған негізгі нәтижелер болып табылады. 

Түйінді сөздер: фармацевтика, дәрілік заттар, дәрілік заттарды ілгерілету, науқас, 
фармацевтика қызметкерлері, медицина қызметкерлері, медициналық мекеме, этикалық 
қағидалар.

1  Хат-хабарларға арналған автор

Аннотация. В процессе исследования, авторами сделан вывод что, одной из основных 
причин слабой результативности реформ, проводимых в фармацевтической отрасли яв-
ляется то, что принимаемые нормативно-правовые акты практически не эффективны и 
как следствие механизмы защиты прав пациента как потребителя остаются на прежнем 
уровне.

В последние годы основным направлением проводимых реформ в сфере здравоохранения 
является устранение недостатков в практической реализации прав пациентов на каче-
ственную медицинскую помощь и получения действующих и эффективных лекарственных 
препаратов, медицинских изделий. 

Актуальным вопросом, поднятым в статье, является частое нарушение или несоблю-
дение принципов этики продвижения лекарственных средств, путем фактического «на-
вязывания» их пациентам. В их числе широкое применение таких методов и приемов, как 
выдача финансовых вознаграждений медицинским и фармацевтическим работникам за 
назначение и реализацию лекарственных средств, или бонусные системы материального 
характера, поощрение медицинских работников в виде дарения им служебной одежды или 
медицинских приборов и так далее.

Также в статье исследованы причины факторы, способствующие возникновению ука-
занных проблем, предложен способ их устранения. Основными результатами исследова-
ния являются, предложения по совершенствованию механизмов соблюдения правил этики 
продвижения лекарственных средств и медицинских изделий, устранение недостатков в 
Кодексе, связанных с правовым положением и обязанностями фармацевтических работ-
ников, рассмотрение возможностей повышения заработной платы медицинских работни-
ков на одинаковом уровне во всех регионах страны, для всех категорий медицинских работ-
ников независимо от источника финансирования.

Ключевые слова: фармацевтика, лекарственные средства, продвижение лекарствен-
ных средств, пациент, фармацевтические работники, медицинские работники, медицин-
ское учреждение, этические принципы.

Abstract. In the course of the study, the authors concluded that one of the main reasons for the 
weak effectiveness of the reforms carried out in the pharmaceutical industry is that the regulatory 
legal acts adopted are practically ineffective and as a result, the mechanisms for protecting the 
rights of the patient as a consumer remain at the same level.

In recent years, the main focus of ongoing reforms in the healthcare sector has been to eliminate 
shortcomings in the practical implementation of patients’ rights to quality medical care and to 
obtain effective and effective medicines and medical devices.

An urgent issue raised in the article is the frequent violation or non-compliance with the 
principles of ethics of the promotion of medicines, by actually “imposing” them on patients. These 
include the widespread use of such methods and techniques as the issuance of financial rewards to 
medical and pharmaceutical workers for the appointment and sale of medicines, or bonus systems 
of a material nature, encouragement of medical workers in the form of gifts of office clothes or 
medical devices, and so on.

The article also examines the causes of the factors contributing to the occurrence of these 
problems, and suggests a way to eliminate them. The main results of the study are proposals to 
improve the mechanisms of compliance with the rules of ethics for the promotion of medicines 
and medical products, elimination of deficiencies in the Code related to the legal status and 
responsibilities of pharmaceutical workers, consideration of opportunities to increase the salaries 
of medical workers at the same level in all regions of the country, for all categories of medical 
workers, regardless of the source of funding.

Key words: pharmaceuticals, medicines, promotion of medicines, patient, pharmaceutical 
workers, medical workers, medical institution, ethical principles.

Кіріспе
Фармацевтика өнеркәсібі көптеген жыл-

дардан бері медицинаның дамуының басты 
қозғаушы күші болып келе жатыр. Жаңадан 
өңдіріліп жатқан дәрілік заттар мен медици-
налық бұйымдардың ауқымы өте кең және 
әр алуан. Ал осы заттар мен бұйымдардың 
нарыққа шығуы, яғни оны жылжыту кезеңі 
бүгінгі күнде ерекше назардағы сұрақтар-
дың біріне айналып отыр. Ілгерілету іс-ша-

ралары жаңа дәрі-дәрмектердің өңдірілгені 
және қолданылуы туралы хабарлау құралы 
ретінде өте маңызды және науқастардың 
тиімді емделуін қамтамасыз етуге мүмкіндік 
беретін медицина қызметкерлерінің білімін 
толықтырады. Алайда, медицина қызмет-
керлерінің хабардарлығын және медици-
на саласындағы соңғы жетістіктер туралы 
білімдерін арттыруға деген қарапайым ни-
еттің артында, тек табыс табуды көздейтін 

агрессивті маркетингтік стратегиялардың 
болмауы маңызды.

Бүгінгі таңда еліміздің нарығында жүз-
деген фармацевтикалық компаниялар өз та-
уарларын таратуда. Басым көпшілігі әрине 
шетелдік компаниялар болып табылады. Ал 
Қазақстанда 96 кәсіпорын бар, оның 33-і 
дәрі-дәрмек, 41-і – медициналық мақсаттағы 
бұйымдар, 22-сі – медициналық техника 
шығарады. Дәрі-дәрмектің 90 пайызы ең ірі 
6 зауыттың, атап айтар болсақ «Химфарм» 
АҚ, «СП ГлобалФарм», «Нобел АФФ» АҚ, 
«Ромат», «Hуp-Май Фарм» ЖШС, «Қа-
рағанды фармацевтикалық кешені» секілді 
кәсіпорындар дың үле сіне тиесілі2. 

Материалдар мен әдістер
Ақпарат көздері ретінде сараптамалық 

және талдамалық жарияланымдар және өзге 
де ашық ақпарат көздері пайдаланылды.

Мақала барысында «Халық денсаулығы 
және денсаулық сақтау жүйесі туралы» Қа-
зақстан Республикасының 2020 ж. 7 шiлдеде-
гi №360-VI ҚРЗ Кодексі, «Дәрiлік заттар мен 
медициналық бұйымдардың жарнамасын 
жүзеге асыру қағидаларын бекіту туралы» 
Қазақстан Республикасы Денсаулық сақтау 
министрінің 2020 жылғы 20 желтоқсандағы 
№ ҚР ДСМ-288/2020 бұйрығы, «Дәрілік зат-
тар мен медициналық бұйымдарды ілгеріле-
ту этикасының қағидаларын бекіту туралы» 
Қазақстан Республикасы Денсаулық сақтау 
министрінің 2020 жылғы 21 желтоқсандағы 
№ ҚР ДСМ-294/2020 бұйрығы және тағы 
басқа медициналық бұйымдар мен дәрілік 
заттардың айналымын реттейтін нормативті 
актілердің нормалары талқыланды. Шет ел-
дің және еліміздің заңнамаларына салысты-
рмалы-құқықтық анализ жасалынды. Қа-
былданған нормалардың іс жүзінде жүзеге 
асырылуына жан-жақты анализ жасалынды, 
мәселелер анықталып, заңнаманы жетілдіру 
мен жағымсыз әсер етуші етіп отырған фак-
торларды жою жолдары ұсынылды.

Талқылау
Жалпы әлемдік тәжірибеге сай клиника-

лық зерттеулерді жүргізу мен фармацевтика 
қызметін жүзеге асырудың этикалық кодек-
стері мен заңдары көптеген мемлекеттерде 
қабылданған, бұл құжаттарды деңгейіне 

2  «Фармацевтическая промышленность: обзор казахстанского рынка». Публикация из серии аналитических обзо-
ров Единого дистрибьютора ТОО «СК-Фармация» в рамках Национального проекта «Здоровье нации». Пресс-служ-
ба ТОО «СК-Фармация». – [Электронды ресурс] - Айналыс режимі: https://sk-pharmacy.kz/rus/press-centr/smi_o_nas/
farmaczevticheskaya-promyishlennost-obzor-kazaxstanskogo-ryinka1 (жүгінген күні: 29.04.2022).

3  Ethical criteria for medicinal drug promotion. World Health Organization, Geneva, 1988. – [Электронды ресурс] – Айналыс 
режимі: https://apps.who.int/iris/handle/10665/38125 (жүгінген күні: 29.04.2022).

қарай: ғаламдық, ұлттық және жергілікті 
ретінде бөліп қарастыруға болады. Жаһан-
дық этикалық кодекстерге Дүниежүзілік 
медициналық қауымдастықтың және Ха-
лықаралық ғылыми-медициналық ұйымдар 
кеңесінің кодекстері жатады. Көптеген мем-
лекеттер сонымен қатар қазіргі уақытта ұлт-
тық деңгейде науқастарға күтім жасау және 
зерттеу жүргізумен айналысатын дәрігер-
лерге арналған этикалық нұсқаулықтарды 
шығарады. Кейбір мемлекеттер этикалық 
талаптарды қабылдауда реттеуші уәкілетті 
органдармен қатар, медицина саласындағы 
қауымдастықтардың да тікелей араласуына 
мүмкіндік береді. Мысалы, Ұлыбританияда 
жалпы медициналық кеңес (реттеуші орган) 
және британдық медициналық қауымдастық 
(кәсіподақ) этика бойынша ұсыныстарды 
береді. Осы елде қабылданған немесе баста-
ма алған нормалар бүкіл әлемдік деңгейде 
жиі қолданылып жүр[1, 50 б.].

Дүниежүзілік денсаулық сақтау ұйымы-
ның Атқарушы комитетімен қабылданған 
«Дәрілік заттарды нарыққа шығарудың эти-
калық өлшемдері» туралы резалюциясы 
дәрілік заттарды жылжыту этикасын қалып-
тастыруда мемлекеттерге бағыт беретін не-
гізгі халықаралық құжат деп толық сеніммен 
айта аламыз. Оның мазмұнында әлем мем-
лекеттері мойындаған этикалық нормалар 
жинақталған. Ол құжаттың басты мақсаты 
әлемде дәрілік заттарды ұтымды пайдалану 
арқылы медициналық-санитариялық көмек-
ті жақсартуға қолдау көрсету және жәрдем-
десу болып табылады. Бұл критерийлер 
әртүрлі мемлекеттердегі саяси, экономика-
лық, мәдени және әлеуметтік жағдайларға 
сәйкес, сондай-ақ білім, ғылым және білім 
беру саласындағы ерекшеліктерді ескере 
отырып, үкіметтерге өздерінің ұлттық жүйе-
леріне енгізе алатын этикалық нормалардың 
жалпы принциптерін көрсетеді3.

Қазақстан Республикасында дәрілік зат-
тар мен медициналық бұйымдарды ілгеріле-
ту құқықтық тұрғыдан бекітілген. «Халық 
денсаулығы және денсаулық сақтау жүйесі 
туралы» 2020 жылғы 7 шiлдедегi кодексіне 
сәйкес қауіпсіз, сапалы және тиімді дәрілік 
заттар мен медициналық бұйымдарды 
дәрілік затты немесе медициналық бұйым-
ды әзірлеушіден немесе өңдірушіден бастап 



ВЕСТН
И

К И
Н

СТИ
ТУТА ЗАКО

Н
О

Д
АТЕЛ

ЬСТВА И
 П

РАВО
ВО

Й
 И

Н
Ф

О
РМ

АЦ
И

И
 РК №

 4 (71)-2022

105

ГРАЖДАНСКОЕ И ГРАЖДАНСКО-ПРОЦЕССУАЛЬНОЕ ПРАВО

тұтынушы қолданғанға дейін ілгерілету 
процесінде жүзеге асырылатын, барлық қа-
тысушы тараптардың адал бәсекелестігі мен 
жауаптылығына негізделген қызмет дәрілік 
заттар мен медициналық бұйымдарды іл-
герілету этикасы болып табылады. Дәрілік 
заттар мен медициналық бұйымдарды ұтым-
ды пайдалану мақсатында денсаулық сақтау 
субъектілері, кәсіптік қауымдастықтардың 
мүшелері, дәрілік заттар мен медициналық 
бұйымдардың айналысы саласындағы субъ-
ектілер дәрілік заттар мен медициналық 
бұйымдарды ілгерілету этикасының мына-
дай шарттарын сақтауға міндетті:

1) дәрілік заттар мен медициналық бұй-
ымдарды нарыққа ілгерілету қауіпсіз, са-
палы және тиімді дәрілік заттар мен меди-
циналық бұйымдарға қатысты берілетін 
ақпараттың толықтығы мен дәлдігін қамта-
масыз етуге тиіс;

2) науқастар, фармацевтика және меди-
цина қызметкерлері дәрілік заттар туралы 
және олардың жанама әсерлері туралы қа-
жетті және қолжетімді ақпарат алуға тиіс;

3) дәрілік заттар мен медициналық бұй-
ымдарды нарыққа ілгерілету этикалық нор-
малар сақтала отырып, объективті болуға 
және Қазақстан Республикасының денсау-
лық сақтау саласындағы заңнамасының та-
лаптарына сәйкес жүзеге асырылуға тиіс4.

Осы Кодекстің аталған нормасын жүзе-
ге асыру мақсатында «Дәрiлік заттар мен 
медициналық бұйымдардың жарнамасын 
жүзеге асыру қағидаларын бекіту туралы» 
2020 жылғы 20 желтоқсандағы № ҚР ДСМ-
288/2020 және «Дәрілік заттар мен медици-
налық бұйымдарды ілгерілету этикасының 
қағидаларын бекіту туралы» Қазақстан Ре-
спубликасы Денсаулық сақтау министрінің 
2020 жылғы 21 желтоқсандағы № ҚР ДСМ-
294/2020 бұйрықтары қабылданған болатын. 

Қазақстан Республикасының заңнамасы-
ның талаптары бұзылған жағдайда медици-
налық немесе фармацевтикалық қызметкер-
ге қатысты да, фармацевтикалық өнеркәсіп 
субъектісіне қатысты да жауапкершілікке 
тартумен байланысты тәуекелдер туындай-
ды. Осылайша, жұмыс беруші медицина қы-
зметкеріне ескерту, сөгіс, қатаң сөгіс және 
еңбек шартын бұзу түрінде тәртіптік жаза 
қолдануға құқылы.

Сонымен қатар, фармацевтика өнеркәсібі 
субъектілеріне қатысты медицина және 
фармацевтика қызметкерлерінің заңды қы-

4  «Халық денсаулығы және денсаулық сақтау жүйесі туралы» Қазақстан Республикасының 2020 ж. 7 шiлдедегi №360-
VI ҚРЗ Кодексі.  // https://adilet.zan.kz/kaz/docs/K2000000360 (жүгінген күні: 29.04.2022).
5  «Әкімшілік құқық бұзушылықтар туралы» Қазақстан Республикасының Кодексі 2014 жылғы 5 шілдедегі № 235-V ҚРЗ. 
// https://adilet.zan.kz/kaz/docs/K1400000235 (жүгінген күні: 25.04.2022).

зметіне кедергі келтіргені үшін әкімшілік 
жауапкершілік көзделген. Медицина және 
фармацевтика қызметкерлерінің кәсіби қы-
зметін жүзеге асыруына кедергі жасау, сол 
сияқты қылмыстық жауаптылыққа әкеп 
соқпайтын заңсыз әрекеттерді жасау тала-
бынан көрінген олардың кәсіби қызметіне 
заңсыз араласу жеке тұлғаларға - 30 АЕК 
мөлшерінде, лауазымды адамдарға - 50 АЕК 
мөлшерінде, заңды тұлғаларға - 100 АЕК 
мөлшерінде айыппұл салуға әкеп соғады.

Заңнамада көзделген жағдайларды 
қоспағанда, дәрiлiк заттар тағайындауға 
уәкiлеттi медицина жұмыскерлерiнiң сый-
ақы алу мақсатында дәрiлiк заттар жарнама-
сына қатысуы, медицина жұмыскерлерiнiң 
дәрiлiк заттарды жұмыс орнында өткізуі, 
сондай-ақ белгiлi бiр дәрiхана ұйымдарына 
немесе өзге де ұйым түрлеріне жiберуі және 
олармен ынтымақтастықтың басқа да ны-
сандары түріндегі әрекеттер үшін әкімшілік 
жауапкершілік қарастырылған. Сондай жа-
уапкершіліктің түрі адамның денсаулығына 
зиян келтiруге алып келетін жағдайымен 
дәрілік заттарға белгіленген шекті бағалар-
ды асырып жіберуді қоса алғанда, өткізу 
қағидаларын, сондай-ақ қолдану (пайдала-
ну), қамтамасыз ету, жою, жарнамалау қағи-
даларын бұзғаны үшін де қарастырылған5.

«Дәрiлік заттар мен медициналық бұй-
ымдардың жарнамасын жүзеге асыру қағи-
даларын бекіту туралы» бұйрық жаңадан 
қабылданып отырған кодекске негізделетін 
өзгерістер мен толықтыруларымен шыға-
рылды. Оның мазмұнында бұрын болмаған 
«жарнамалық аудиоролик», «жарнамалық 
баннер», «жарнамалық бейнеролик» анықта-
малары қосылды.

Сонымен қатар, «Жарнама модулі» 
анықтамасы толықтырылды, оған сәйкес 
жарнамалық модуль – ол денсаулық сақтау 
ұйымдарында таратылатын және баспа бұқа-
ралық ақпарат құралдарында орналастыры-
латын дәрiлік заттар мен медициналық бұй-
ымдар туралы жарнамалық сипаттағы қағаз 
жеткізгіште орындалған мәтіндік-графика-
лық хабарлама (парақшалар, лифлет, басқа-
лар).

Дәрiлік заттар мен медициналық бұй-
ымдардың жарнамасын жүзеге асыру қағи-
далары қазақ және орыс тілдерінде жарна-
маны міндетті түрде ұсыну және оларды 
ұтымды қолдануға ықпал ететін дәрiлік 
заттар немесе медициналық бұйымдар ту-

ралы толық шынайы мәліметтердің мазмұ-
ны бөлігінде толықтырылды. Жаңа талапқа 
сәйкес жарнама жарнамаланатын дәрілердің 
фармакологиялық қасиеттері мен емдік көр-
сеткіштерін асыра көрсетпеуі керек6.

«Дәрілік заттар мен медициналық бұй-
ымдарды ілгерілету этикасының қағидала-
рын бекіту туралы» бұйрықтың жаңалығына 
келетін болсақ, дәрілік заттар айналысы са-
ласындағы «объектілер» анықтамасына то-
лықтыру енгізілді. Енді мұндай нысандарға 
интернет арқылы сатылатын дәріханалар да 
жатқызылуда. Ал «науқас» анықтамасы енді 
науқас оның ауруының болуына, не болма-
уына немесе медициналық көмек көрсетуді 
талап ететін жай-күйіне қарамастан, ме-
дициналық қызметтерді тұтынушы болып 
табылатын жеке тұлға болып табылатын-
дығымен толықтырылды.

Жаңадан «дәрілік заттарды өндірушінің 
уәкілетті тұлғасы», «медицина қызметкері» 
анықтамалары берілді.

Енді дәрілік заттар мен медициналық 
бұйымдар өндірісі саласындағы субъек-
тілердің денсаулық сақтау субъектілерімен 
және кәсіби қауымдастықтар мүшелерімен 
өзара іс-қимылы кезінде мақсатты қаржы-
ландыруға, ғылыми-медициналық зерттеу-
лерге гранттар беруге, біліктілікті арттыру 
курстарында оқытуға, дәрілік заттар мен 
медициналық бұйымдарды, медициналық 
қызметтерді сатып алуға, қайырымдылық 
жарналар беруге жол берілмейтінін атап өт-
кен жөн.

Сондай-ақ, фармацевтикалық индустрия 
мен нарықтың жұмыс істеуінің әртүрлі 
аспектілерін зерттеуге және талдауға бағыт-
талған фармацевтикалық қызметкерлер 
арасында маркетингтік зерттеулер жүргізу-
ге болады. Бұдан басқа, өндірушілер және 
дистрибьюторлар өкілдерінің бөлшек сауда-
да өткізу объектілерінің фармацевтикалық 
жұмыскерлерімен өзара іс-қимылы кезін-
де маркетингтік зерттеулер жүргізуге жол 
берілді7.

2020 жылғы реформалар фармацевтика 
саласын жаңа ережелерге бағындыра оты-
рып, дамудың жаңа мүмкіндіктерін ұсы-
ну мақсатында жасалынды деуге болады. 
Өзгерістер тізбегі науқастың, яғни өнімді 
тұтынушының құқықтарын қамтамасыз ету 
механизмдерін жетілдіру үшін қажет болды. 

6  «Дәрiлік заттар мен медициналық бұйымдардың жарнамасын жүзеге асыру қағидаларын бекіту туралы» Қазақстан 
Республикасы Денсаулық сақтау министрінің 2020 жылғы 20 желтоқсандағы № ҚР ДСМ-288/2020 бұйрығы. // https://
adilet.zan.kz/kaz/docs/V2000021872 (жүгінген күні: 26.04.2022).
7  «Дәрілік заттар мен медициналық бұйымдарды ілгерілету этикасының қағидаларын бекіту туралы» Қазақстан Ре-
спубликасы Денсаулық сақтау министрінің 2020 жылғы 21 желтоқсандағы № ҚР ДСМ-294/2020 бұйрығы. // https://
adilet.zan.kz/kaz/docs/V2000021870 (жүгінген күні: 06.05.2022).

Алайда, Қазақстанда үлкен мәселе ту-
дыратын нәрсе ол – заңдардың іс жүзінде 
жүзеге асуы мәселесі. Еліміздің көптеген 
бағыттары бойынша жүргізіліп жатқан ре-
формалардың әлсіз жүзеге асуының негіз-
гі себептерінің бірі, ал фармацевтика са-
ласында ең басты себебі ол қабылданып 
жатқан нормативті құқықтық актілердің өз 
мақсатына іс жүзінде жетпеуі. Науқастың 
тұтынушы ретінде құқықтарын қорғау ме-
ханизмдері өзгеріссіз деңгейде қалып оты-
рғанын мойындауымыз қажет. Бұл сұрақ өте 
маңызды, себебі соңғы жылдарда денсаулық 
сақтау саласында жүргізіліп келе жатқан ре-
формалардың басты мақсаты ол науқастың 
құқықтарын жетілдіру, қызмет көрсету са-
пасын жоғарылату, сапалы дәрілік заттарға 
қол жетімділігін қамтамасыз ету болып та-
былады.

Мәселенің күрделісі дәрілік заттар мен 
медициналық бұйымдарды ілгерілету кезін-
де тыйым салынған әрекеттер мен тәсіл-
дердің төңірегінде болып отыр. Заңнамаға 
сәйкес дәрілік заттар мен медициналық 
бұйымдардың айналысы саласындағы субъ-
ектілердің өзара іс-қимылы кезінде дәрілік 
заттар мен медициналық бұйымдарды іл-
герілету этикасының бұзушылығына мына-
ларды жатқызады:

1) белгілі бір дәрілік заттарды тағайын-
дағаны және өткізгені үшін медицина және 
фармацевтика қызметкерлеріне қаржылай 
сыйақыларды беру немесе материалдық не-
месе материалдық емес сипаттағы кез кел-
ген басқа да ынталандыруларды ұсыну;

2) ғылыми және білім беру қызметін 
жүзеге асырумен байланысты ақы төлеуді 
қоспағанда, ойын-сауық, демалыс, демалыс 
орнына бару жолына ақы төлеу;

3) Қазақстан Республикасының заңна-
масында тыйым салынбаған биомедицина-
лық, клиникалық-экономикалық, эпидеми-
ологиялық және басқа да зерттеу түрлерін 
жүргізу туралы жазбаша ресми шарттарды, 
сондай-ақ жүргізілетін маркетингтік зертте-
улерге қатысу туралы шарттарды қоспаған-
да, материалдық пайда алу мақсатында 
дәрілік заттар мен медициналық бұйымдар-
ды пациенттерге тағайындау немесе ұсыну 
бойынша келісімдер жасасу, акциялар ұй-
ымдастыру;

4) Қазақстан Республикасының заңна-

масымен тыйым салынбаған жағдайларды 
қоспағанда, пациенттерге дәрілік заттар мен 
медициналық бұйымдардың үлгілерін беру;

5) жарнамалық сипаттағы ақпараты бар 
бланктерде, сондай-ақ дәрілік заттар мен 
медициналық бұйымдардың атаулары ал-
дын ала басылған рецептуралық бланктерде 
дәрілік заттар мен медициналық бұйымдар-
ды жазып беруге түрткі болу;

6) дәріханалық ұйымдардың басшылары 
мен фармацевтика қызметкерлеріне сатудың 
белгілі бір нәтижелеріне қол жеткізгені үшін 
мүліктік және мүліктік емес сый-сияпат, 
сыйлықтар ұсынылатын бағдарламаларды 
ұйымдастыру8.

Жоғарыда аталған ілгерілету этикасының 
бұзушылықтары өкінішке орай еліміздің ме-
дициналық мекемелері мен дәріханаларын-
да жиі кездесіп тұрады. Дәрілік заттарды 
тағайындағаны және өткізгені үшін меди-
цина және фармацевтика қызметкерлеріне 
қаржылай сыйақыларды беру немесе мате-
риалдық сипаттағы бонустық жүйелер, кон-
ференция өткізу сылтауымен медициналық 
қызметкерлерді қымбат мейрамханаларда 
тамақтандыру мен сыйлықтар тарату, ме-
дицина қызметкерлерін қызметтік киімдер 
немесе медициналық заттарды сыйға тарту 
арқылы ынталандыру секілді әдістер мен 
амалдар кеңінен қолданылуда. Кеңсе зат-
тарын тарату мен мерекелермен «матери-
алдық» құттықтаулар, медициналық бұй-
ымдардың үлгілерін беру әрекеттерін де осы 
қатарға қосуға болады. 

Ғылыми мақалада көтеріліп отырған 
мәселенің негізгі өзектілігі де осы жер-
де, яғни қабылданып жатқан заңдардың іс 
жүзінде өз мақсатына жетпеуі. 2020 жылы 
қабылданған құжаттар дәрілік заттарды 
ілгерілету этикасының бұзушылықтарын 
азайтуға өз көмегін тигізе алмады. Жылдар 
бойы қалыптасып қалған жүйе өз қызметін 
әрі қарай атқаруда. Әрине, атап өту керек, 
соңғы екі жылда фирманың атауы мен эм-
блемалары бар медициналық киімдерді ме-
дициналық қызметкерлердің үстінен азырақ 
көретін болдық, медициналық құралдарды 
да фармацевтикалық өндірушілердің ата-
уынсыз тарататылатын болған. Алайда, бұл 
азын-аулақ өзгерістер қаншалықты жағдай-
ды өзгертеді деген орынды сұрақ туындай-
ды. 

Фармацевтика қызметкерлері медици-
налық мекемелерде өздерін еркін ұстай-
ды, медициналық қызметкерлермен жұмыс 

8  «Дәрілік заттар мен медициналық бұйымдарды ілгерілету этикасының қағидаларын бекіту туралы» Қазақстан Ре-
спубликасы Денсаулық сақтау министрінің 2020 жылғы 21 желтоқсандағы № ҚР ДСМ-294/2020 бұйрығы. // https://
adilet.zan.kz/kaz/docs/V2000021870 (жүгінген күні: 06.05.2022).

жасауда олардан немесе мекеме басшыла-
рынан үлкен бір қарсылық кездестірмейді 
және осындай еркіндік оларға этикалық та-
лаптарға үстіртін қарауға мүмкіндік беруде. 
Қазақстан Республикасы халықаралық фар-
мацевтикалық өндірушілер қауымдастығы-
ның президенті В.Н. Локшин «GLOBAL 
PHARM» Халықаралық фармацевтикалық 
форумында сөйлеген сөзінде: «фармацев-
тика саласындағы мәселелердің бірі ретін-
де осы дәрілік заттарды ілгерілету кезіндегі 
этикалық талаптардың сақталмауын да атап 
өткен» [2]. Маманның пікірінше елімізде 
фармацевтика нарығының қатысушылары-
ның барлығы бірдей этикалық талаптарды 
сақтай бермейді. 

Мәселенің туындауына себептердің бірі 
ретінде фармацевтика қызметін құқықтық 
реттеудегі мәселелер де болуы мүмкін. Фар-
мацевтика қызметкерлерінің еңбек туралы 
заңнамасындағы кейбір кемшіліктерін зерт-
теуге арнаған мақаласында К.Б. Олжаба-
ева осы сұрақтарды кеңінен қарастырған. 
Автор өз мақаласында фармацевтикалық 
қызмет мәселелері бойынша «Халық ден-
саулығы және денсаулық сақтау жүйесі ту-
ралы» кодексіндегі бірнеше олқылықтарды 
анықтаған, олар:

а) «фармацевтикалық қызметкерлер» 
ұғымына өте қысқа анықтама берілді, оған 
фармацевтикалық білімі бар және фар-
мацевтикалық қызметті жүзеге асыратын 
жеке тұлғаларды жатқызады. Осы анықта-
ма жоғары немесе орта медициналық білімі, 
сондай-ақ маман сертификаты және дәрілік 
препараттарды бөлшек саудада сату бөлігін-
де қосымша кәсіптік білімі бар адамдардың 
дәрілік заттардың айналымына байланысты 
қызметті жүзеге асыру жөніндегі еңбек мін-
деттерінің мәнін ашпайды;

б) фармацевтикалық қызметкерлердің 
міндеттері және оларға қойылған шектеулер 
үстірт баяндалған, атап айтқанда, мынадай 
аса маңызды міндеттер жоқ: фармацевтің 
кәсіби құпиясын сақтау; дәрілік заттар мен 
медициналық бұйымдарды жарнамалауға 
қатыспау; пациенттерге өз қызметтері үшін 
пайда алуға жеке мүдделілік мақсатын-
да дәрілік заттар мен медициналық бұй-
ымдарды бөлшек саудада өткізудің нақты 
объектілерін ұсынбау; фармацевтің кәсіби 
құпиясын сақтау; дәрілік заттар мен меди-
циналық бұйымдарды ғылыми-практикалық 
конференциялардан басқа осы құралдар мен 
бұйымдарды өндірушілердің қатысуымен 

дәрілік заттар мен медициналық бұйымдар-
ды жылжыту және т. б.;

в) кодекс фармацевтикалық қызмет, 
дәрілік заттар мен медициналық бұйымдар-
дың айналысына арналған бөлімінде осы 
субъектілердің түрлерін нақтыламай, оның 
орнына «дәрілік заттар айналысы саласын-
дағы субъектілер» деген сөз тіркесі жиі 
қолданылады, бұл «фармацевт» және «про-
визор», «клиникалық провизор» және «кли-
никалық фармаколог» сияқты ұғымдардың 
араласуына әкеп соқты. 

Автордың пікірімен келіспеуге болмай-
ды, аталған заңдағы кемшіліктер әсіресе біз 
қарастырып отырған дәрілік заттар мен ме-
дициналық бұйымдарды ілгерілету кезіндегі 
этикалық нормалардың сақталуына байла-
нысты сұрақтарға тікелей әсері болуы мүм-
кін [3, 142 б.].

Көтеріліп отырған мәселенің туындауы-
на түрткі болып отырған тағы бір себебі ол 
– медицина қызметкерлерінің оңай матери-
алдық «ынталандырылуы». Себебі жалақы 
төмен, өкінішке орай еліміздегі медицина 
қызмекерлерінің жалақысы әлі төмен дең-
гейде және ол сұрақ соңғы жылдары белсен-
ді талқыланғанымен түбегейлі шешімін таба 
алмай келе жатқан мәселелердің бірі.

Медицина қызметкерлерінің жалақылары 
еліміз бойынша әр түрлі. Қазақстан Респу-
бликасы Премьер-Министрінің ресми ақпа-
раттық ресурсында жарияланған Қазақстан-
ның денсаулық сақтау қызметінің 2021 жыл 
қорытындысына арнап ұсынған ақпаратқа 
сүйенсек еліміздегі медицина қызметкер-
лерінің жалақысына байланысты ақпарат 
келесідей:

- дәрігердің орташа жалақысы 2020 жылы 
189,3 мың теңгені құраған, 246,1 мың теңге-
ге дейін немесе 30% өскен;

- 2021 жылы 320 мың теңгеге дейін неме-
се 30% өскен;

- 2022 жылы өсім 415,9 мың теңгені неме-
се 30%-ды құраған.

Жалақының өсуі 173 мыңнан астам орта 
медициналық персоналды, оның ішінде же-
дел медициналық көмек фельдшерлері де 
бар, қамту 100%-ды құраған.

Орта медициналық персоналдың орташа 
жалақысы 2020 жылы 120,5 мың теңгені 
құраған, 144,6 мың теңгеге дейін немесе 
20% өскен;

- 2021 жылы 173,5 мың теңгеге дейін не-
месе 20% өскен;

- 2022 жылы 208 мың теңгеге дейін неме-

9  «Қазақстанның денсаулық сақтау жүйесіне шолу: 2021 жылдың қорытындылары». Қазақстан Республикасы Пре-
мьер-Министрінің ресми ақпараттық ресурсы. – [Электронды ресурс] - Айналыс режимі:  https://primeminister.kz/kz/news/
reviews/kazakstannyn-densaulyk-saktau-zhuyesine-sholu-2021-zhyldyn-korytyndylary-1932917 (жүгінген күні: 10.05.2022).

се 20% өскен.
Сонымен қатар «ТМККК аясында және 

ММС жүйесінде қаржыландырылатын ден-
саулық сақтау субъектілері шығыстарға ме-
дициналық қызметтерге тарифтерді ұлғай-
ту арқылы жетті. Осы бағыттағы жұмыс 
жалғасып жатыр және 2023 жылға қарай 
дәрігердің орташа жалақысын 531 мың тең-
геге дейін, орта медицина қызметкерінің 
жалақысын 249 мың теңгеге дейін арттыру 
жоспарлануда» деп баяндалады9.

Жасыратыны жоқ, жоғарыда аталған жа-
лақы мөлшері шын мәнінде еліміздің бар-
лық өңірлерінде бар дегенге үлкен күмән 
бар. Мемлекеттік ауруханалардағы жалақы, 
оның ішінде әсіресе жас мамандардың жа-
лақысы аталған көрсеткіштерден әлдеқай-
да төмен. Осы жағдай да дәрілік заттарды 
ілгерілету этикасының қағидаларының бұ-
зылуына себеп болып отыр деген пікірдеміз.

Қарастырылып отырған мәселе бойынша 
шетелдік ғалымдар науқастар мен халықтың 
- дәрі-дәрмектерді пайдаланушылардың 
қажеттіліктері дәрі-дәрмектерді қолдану 
шешімдерінің орталығында болуын қамта-
масыз ету үшін жоғары сапалы тәуелсіз 
ақпаратқа қол жетімділік және дәрі-дәрмек-
терді жылжытуды қатаң реттеу қажет деген 
пікірде. Бұған ұлттық үкіметтердің өз на-
рықтарын кеңейтудегі ұлттық және халықа-
ралық өнеркәсіптің қажеттіліктеріне емес, 
азаматтардың денсаулық сақтау қажеттілік-
теріне басымдық беруін қамтамасыз ету 
үшін саяси ерік-жігер болған кезде ғана 
қол жеткізуге болады. Денсаулыққа пайда-
сы мен экономикалық тиімділігін арттыру 
үшін дәрі-дәрмектерді қолдануды жақсы-
рақ басқаруға ұмтылатын ұлттық үкіметтер 
үшін дәрі-дәрмектерге қатысты кең ұлттық 
саясатқа сәйкес келетін дәрі-дәрмектерді 
ұтымды пайдалануды алға жылжытудың екі 
қосымша тәсілі қажет. Біріншіден, фарма-
цевтикалық дәрі-дәрмектерді жылжытуды 
реттеуді жақсарту дәрі-дәрмектерді ұтымды 
пайдалануды ілгерілетудің қажетті шарты 
болып табылады. Олар фармацевтикалық 
дәрі-дәрмектерді жылжытудың тікелей және 
жасырын немесе жанама түрлеріне, соның 
ішінде тәжірибелі клиницистердің пікір-
лерін негізгі көшбасшы пікір ретінде пай-
далануға қатысты болуы керек. Екіншіден, 
медициналық қызмет көрсетуге интеграци-
ялануы тиіс мемлекет қаржыландыратын, 
тәуелсіз және коммерциялық емес ақпаратқа 
қажеттілік бар [4, 1168 б.].

Нәтижелер
Мақалада көтерілген мәселенің шешілуі 

келесі нәтижелерге қол жеткізгенде мүмкін 
деп санаймыз:

- дәрілік заттар мен медициналық бұй-
ымдарды ілгерілету этикасының қағидала-
рының сақталу механизмдерін жетілдіру 
қажет. Бекітілген қағидалар мен тыйым 
салынған іс-әрекеттер тізімі заңдарда жет-
кілікті көлемде қарастырылған, алайда жү-
зеге асырылуы, сақталуын бақылау немесе 
талаптардың орындалуын қадағалау меха-
низмдері жұмыс істемейді, тиісінше қайта 
қарауды қажет етеді;

- мақала барысында қарастырылған 
К.Б. Олжабаеваның «Халық денсаулығы 
және денсаулық сақтау жүйесі туралы» ко-
дексіндегі фармацевтика қызметкерлердің 
құқықтық жағдайы мен міндеттеріне байла-
нысты кодекстегі кемшіліктер туралы автор-
дың пікірімен келісеміз және кодекстің осы 
бөлігін жетілдіру қажет деп санаймыз;

- медицина қызмекерлерінің жалақы-
сын көтеру қажет: қаржыландыру көзіне 
қарамастан медициналық қызметкерлердің 
барлық санаттары, еліміздің барлық өңір-
лерінде бірдей кем дегенде мемлекетіміздегі 

ортаншы жалақы мөлшері деңгейіне жетуі 
тиіс. 

Қорытынды
Мақала барысында көтерілген мәселелер 

бойынша сыни көзқарастың болуы орынды 
деп санаймыз. Себебі дәрілік заттар мен ме-
дициналық бұйымдарды ілгерілету этика-
сының қағидаларының жиі бұзылуы тікелей 
науқастың құқықтарының бұзылуына әкеліп 
соғуда. Сондықтан, осы бағыт бойынша 
заңнаманы жетілдіру, этика қағидалардың 
орындалуын қамтамасыз ету механизмдерін 
қайта қарау және өзге де кері әсер ететін 
факторлардың жойылуы аса маңызды. 

Талқыланған көзқарастар мен пікір-
лердің барлығы маңызды. Дәрі-дәрмектерді 
жылжытудың отандық ережелерінің тиісті 
жұмыс атқаруы үшін әрқайсысы ескерілуі 
қажет деп санаймыз. Еліміздегі дәрілік 
заттар мен медициналық бұйымдарды іл-
герілету қызметін тиісті деңгейге көтеру, 
ашықтығын қамтамасыз ету науқастың 
құқықтарын жетілдіру жолындағы маңызды 
қадамдардың бірі болып табылады.

